
ABSTRAK 

Kawasan kajian merangkumi kawasan Tuaran yang terletak di Pantai Barat Sabah. Ia 

dibatasi oleh garis latitud 06° 07' U - 06° 13 U dan garis longitud 1160 08' T -1160 15' T. 

Keluasan kawasan kajian dianggarkan kira-kira 110 km2
• Tujuan kajian dilakukan, ialah 

untuk mengkaji keadaan geologi am kawasan kajian dari segi aspek sedimentologi, 

stratigrafi dan geologi struktur, menghasilkan peta-peta seperti peta geologi, pengelasan 

geologi kejuruteraan terain, sudut cerun, jenis guna tanah, hakisan, geobencana, geologi 

kejuruteraan dan kawasan kesesuaian pembangunan bagi kawasan kajian serta 

mencadangkan kawasan pembangunan yang sesuai. Kawasan kajian terdiri daripada 

Formasi Crocker dan Alluvium Kuatemer. Formasi Crocker terbahagi kepada 3 iaitu unit 

batu pasir masif, unit selang lapis batu pasir dan syal dan syal manakala manakala 

Alluvium Kuatemer terdiri daripada gravel halus, pasir lodak dan lumpur. Analisis 

geologi struktur di kawasan kajian menunjukkan arab daya canggaan yang utama adalah 

Barat laut - Tenggara. Analisis petrografi pula menunjukkan batu pasir di kawasan kajian 

adalah matang dari segi kimia tetapi tidak dari segi tekstumya serta mempunyai 

tentuaturan yang kurang baik. Pengelasan bagi batu pasir ini terdapat dari jenis wak dan 

juga arenit. Pemetaan geologi kejuruteraan terain menunjukkan kawasan kajian 

mempunyai 85% merangkumi Kelas I dan II iaitu kawasan yang sesuai dijadikan 

kawasan pembangunan manakala 44% Kelas ill dan IV iaitu kawasan yang kurang dan 

tidak sesuai dijadikan kawasan pembangunan. 

ABSTRACT 

The study area covered of Tuaran area which is situated at western coast of Sabah. It is 

bounded by latitude of orf1 07' N - orf1 13 N and longitude of 11 rf1 08' E-11 rf115' E. The 

covered area is about 110 km2
. The objective of this research is to understand the general 

geology of the study area including the aspects of sedimentology, stratigraphy and 

structural geology, to produce geology map, engineering geology terrain classification, 

land use, erosion, geohazard, engineering geology and suitability assessment for 

development maps and recommend the suitability area for development. The study area is 

underlain by the Crocker Formation and Quaternary alluvium. The Crocker Formation is 

divided into three litological, namely massive sandstone, interbedded sandstone and shale 

and shale while the Quaternary alluvium is formed by fine gravel, sandy silt and mud 

The structural geology analysis of study area shows that it was trended towards 

Northwest - Southeast. The petrographic analysis shows that the sandstone of the study 

area is matured on chemical but not on their texture and also has a bad sorting. The 

sandstone classification shows that the sandstone is arenite and wacke type. While the 

engineering geology terrain mapping shows that the study area is covered about 56% of 

Class I and II, which is safe and suitable for development where as only 44% of Class III 

and IV is less and not suitable for development. 

BAB1 

PENDAHULUAN 

1.1 Pengenalan 

Penulisan disertasi ini merupakan syarat oleh Sekolah Sains dan Teknologi, Universiti 

Malaysia Sabah bagi penganugerahan Ijazah Sarjana Muda Sains ( Geologi ) dengan 

kepujian. Bab ini bertujuan untuk memberi huraian dan pandangan keseluruhan mengenai 

lokasi kajian, objektif dan kepentingan kajian serta metodologi kajian. 

1.2 Lokasi Kawasan Kajian 

Kawasan kajian terletak di kawasan Pantai Barat Sabah iaitu kawasan Tuaran serta 

kawasan sekitarnya. Ia dibatasi oleh garis latitud 06° 07' U - 06° 13 U dan garis longitud 

1160 08' T - 1160 15' T. Keluasan kawasan kajian dianggarkan kira-kira 110 km2 (Rajah 

1.1 dan Rajah 1.2). 

LAUT SULAWESI 

Rajah 1.1 Kedudukan lokasi kawasan kajian 

1.3 Kepentingao Kajian 

a. Penggunaan tanah - Kajian ini dilakukan atas dasar-dasar kepentingan kawasan 

kajian dalam perancangan pengunaan tanah untuk pembangunan. Dalam era 

globalisasi di mana sistem teknologinya yang semakin hebat ditambah pula 

dengan pertumbuhan populasi manusia yang semakin ramai menyebabkan 

pelbagai pembangunan dijalankan dan mencapai tahap yang lebih tinggi. Sesuatu 

pembangunan contohnya seperti pembinaan bangunan, jamba~ jalan raya dan 

lain-lain semestinya memerlukan penggunaan kawasan (tanah) yang luas dan juga 

memerlukan perancangan yang sistematik. 

b. Bencana alam - mengelakkan berlakunya geo-bencana di kawasan kajian dan 

seterusnya dapat mengelakkan kemalangan yang melibatkan nyawa mahu pun 

harta berlaku terutama semasa sesuatu pembangunan dijalankan. 

c. Sumbangan geologi - memberi sumbangan dengan mengenal pasti kawasan yang 

mempunyai potensi untuk dibangunkan pada masa hadapan dengan melakukan 

beberapa kaedah sesuai seperti pemetaan geologi terain. 

1.4 Objektif Kajian 

Objektif dan matlamat kajian ini terdiri daripada beberapa aspek iaitu: 

a. Mengkaji latar belakang geologi am kawasan kajian dari aspek sedimentologi, 

stratigrafi dan geologi struktur. 

b. Menghasilkan peta-peta tematik: seperti peta geologi, geologi kejuruteraan, 

pengelasan terain, sudut cerun, jenis guna tanah, hakisan dan kesesuaian kawasan 

pembangunan kawasan kajian. 

c. Mencadangkan kesesuaian kawasan untuk pembangunan pada masa hadapan 

berdasarkan kepada kajian pemetaan geologi kejuruteraan ini. 

1.S Kajian Literatur 

Kajian literatur adalah untuk mendapatkan maklumat dan data kajian terdahulu yang 

berkaitan dengan kawasan kajian dari segi kajian geologi am, kajian geologi kejuruteraan 

dan kajian pemetaan geologi terain kawasan kajian. Sumber maklumat dan data diambil 

daripada buku, jumal, prosiding, tesis dan sumher lain. 

1.5.1 Kajian Geologi Am 

Kajian geologi am dibahagikan kepada dua iaitu rantau dan tempatan. Kajian geologi am 

rantau menjelaskan proses geologi yang berlaku di Sabah seperti proses tektonik dan 

sebagainya manakala kajian geologi am tempatan pula menerangkan keadaan geologi am 

di kawasan kajian iaitu didominasikan oleh Formasi Crocker. 

Kajian mengenai bentuk muka bumi yang terawal dilakukan di Sabah telah 

dilakukan oleh Posewitz pada akhir abad ke-19. Seterusnya penerokaan geologi ini 

berkembang dan diteruskan oleh Niethammer dan Hotz yang merupakan ahli geologi 

